ՀԻՄՆԱՎՈՐՈՒՄ
«Բնակելի տարածքներ հետ վերցնելու և ամրացնելու մասին» Հայաստանի Հանրապետության կառավարության որոշման ընդունման անհրաժեշտության մասին

1․ Ընթացիկ իրավիճակը և իրավական ակտի ընդունման անհրաժեշտությունը
ՀՀ աշխատանքի և սոցիալական հարցերի նախարարությունը (այսուհետ Նախարարություն) Միավորված Ազգերի Կազմակերպության Զարգացման Ծրագրի հետ համատեղ «Բնակարանային մատչելիության բարձրացում Հայաստանում. սոցիալական բնակարանաշինության զարգացման համապարփակ հայեցակարգ և գործողությունների ծրագիր» նախագծի շրջանակներում 2024 թվականի նոյեմբերի 25-ի ՆՄ//35945-2024 գրությամբ դիմել է պետական մարմինների ղեկավարներին Հայաստանում բնակարանային մատչելիության խնդրի լուծմանը աջակցելու առաջարկով:
2․ Ակնկալվող արդյունը
Հաշվի առնելով Նախարարության առաջարկությունը, ինչպես նաև Ղարաբաղից տեղահանված անձանց և բնակչության այլ խոցելի խմբերի բնակարանային կարիքների լուծման անհրաժեշտությունը, ՀՀ տարածքային կառավարման և ենթակառուցվածքների նախարարության պետական գույքի կառավարման կոմիտեի (այսուհետ՝ Կոմիտե) և Նախարիարութոյան կողմից իրականացվել են բնակելի տարածքների գույքագրում, որի արդյունքներով առաջարկվում է Կոմիտեի հաշվեկշռից հետ վերցնել թվով 81 բնակելի տարածք և ամրացնել Նախարարությանը։
3․ Պետական բյուջեի եկամուտներում և ծախսերում սպասվելիք փոփոխությունների մասին. 
«Բնակելի տարածքներ հետ վերցնելու և ամրացնելու մասին» Հայաստանի Հանրապետության կառավարության որոշման նախագծի ընդունման կապակցությամբ պետական կամ տեղական ինքնակառավարման մարմինների բյուջեներում ծախսերի և եկամուտների ավելացում կամ նվազեցում չի նախատեսվում:
4․ Իրավական ակտի նախագիծը մշակող պատասխանատու մարմինը.
Նախագիծը մշակվել է Հայաստանի Հանրապետության տարածքային կառավարման և ենթակառուցվացքների նախարարության պետական գույքի կառավարման կոմիտեի կողմից։

5․ ՀՀ կառավարության որոշման նախագծի ընդունման կապակցությամբ այլ իրավական ակտերում փոփոխություններ և լրացումներ կատարելու վերաբերյալ.
Նախագծի ընդունմամբ այլ իրավական ակտերում փոփոխություններ և/կամ լրացումներ կատարելու անհրաժեշտություն չկա։
6․ Կապը  ռազմավարական փաստաթղթերի հետ.
Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ». Որոշման նախագիծը բխում է Կառավարության 2021-2026թթ. ծրագրի 4.6 կետով սահմանված Աշխատանք և սոցիալական պաշտպանություն բաժնի դրույթներից. մասնավորապես՝ «Մշակվելու է բնակարանով ապահովման միասնական սոցիալական քաղաքականություն՝ ցածր եկամուտներ ունեցող, ինչպես նաև անապահով ընտանիքներին և խոցելի այլ խմբերին մշտական կամ ժամանակավոր կացարաններով ապահովելու նպատակով: Իրականացվելու են ծրագրեր՝ ուղղված կացարանի կարիք ունեցող ընտանիքների բնակարանային խնդիրների լուծմանը»։
